
Numri i lëndës: 2023:085110 

Datë: 19.12.2023 

Numri i dokumentit:     05091975 

P.nr.121/23 

 

NË EMËR TË POPULLIT 

 

GJYKATA THEMELORE MITROVICE DEGA NE VUSHTRRI- Departamenti i 

përgjithshëm-Divizioni penal, gjyqtari i vetëm Ferki Xhaferi, me procesmbajtësen Albiona 

Kalludra , duke vendosur në çështjen penale kundër të pandehurit E.K me vendbanim në D 

,Komuna e V për shkak të veprës penale “ Posedim i paautorizuar i narkotikëve, substancave 

psikotrope ose analoge’’, nga neni 269 par.2 në lidhje me paragrafin 1 i KPRK-ës, sipas 

aktakuzës së Prokurorit PP.II. nr.366/2023, të urdhrit ndëshkimor pa mbajtjen e shqyrtimit 

gjyqësor, më datë 07.04.2023, mori  

 

A K T GJ Y K I M 

 

PRANOHET kërkesa e Prokurorit te shtetit PP/II nr 366/23 të dt.30.03.2023, Andaj gjykata 

komforë dispozitës të nenit 495 të KPPK–së, jep:  

 

URDHËR NDËSHKIMOR 

 

I PANDEHURI: E.K , nga i ati G dhe e ëma E e vajzërisë Z , i lindur më ... në V, me vendbanim 

në D komuna V ,i pamartuar ,ka të kryer shkollën fillore, i gjendjes së dobët ekonomike, i 

identifikuar me numër personal ..., i nacionalitetit shqiptar, shtetas i Republikës së Kosovës, 

 

 

ËSHTË FAJ TOR 

 

 SEPSE: Me dt.16.01.2023, rreth orës 13:20 në parkun e qytetit V, pa autorizim ka poseduar 

substancë narkotike të llojit Marihuanë me peshë prej1.26 gram neto, në atë mënyrë që :pasi 

patrulla policore ishte afër parkut ka vërejtur dy persona të ulur në parkun e qytetit, dhe gjatë 

kontrollit rutinë mbrapa ka gjetur katër (4) qese me substancë të dyshuar narkotike Marihuanë 

(dëshmitë #1.; #1.1; #1.2; #1.3 ), e cila substancë sipas Raportit të Ekspertimit të Agjencisë së 

Kosovës për Forenzikë të datës 16.02.2023 nga mostrat e marra nga deshmitë e lartcekura ka 

rezultuar të jenë narkotik i llojit Kanabis (Marihuanë) që përmban Tetra hidro-kanabinol(THC) 

me peshë të përgjithshme neto prej 1.26=0.0001 gram neto, e cila substancë me Vërtetim mbi 

marrjen e përkohshëm të gjësendeve janë sekuestruar nga Policia e Kosovës,  

 

 -Me këtë ka kryer veprën penale: “ Posedim i paautorizuar i narkotikëve, substancave 

psikotrope ose analoge’’, nga neni 269 par.2 në lidhje me paragrafin 1 i KPRK-ës, 

Andaj gjykata–komforë dispozitave të neneve  4,  38, 43, 69, 70 , te KPRK-se si dhe  nenin 364, 

te KPP-së i shqipton.  

 

DENIMIN ME GJOBË 

 

Të pandehurit E.K i caktohet dënimin në shumë prej 200€ (dyqind euro), të cilin dënim është 

i obliguar që t’a paguaj në afat prej  15 ditësh prej ditës së marrjes së formës së prerë të këtij 

aktgjykimi. 

 

 Po qesë dënimi me gjobë nuk mund të realizohet konform nenit 46 të KPK-së, i njëjti do të 

zëvendësohet me dënim burgimi, duke llogaritur çdo 20 (njëzet) euro me 1 (një) ditë burgim . 

 

Obligohet i akuzuari  që  në emër të paushallit gjyqësor  te paguaj  shumën prej  20(njëzet)  euro, 

si dhe në emër të taksës për Kompensimin e Viktimave te Krimit 20 (njëzetë) euro. 

 

Konform dispozitave te nenit 269 par 3 te KPRK-së, substanca narkotike konfiskohet.  

 

A r s y e t i m 
 

Prokuroria Themelore ne Mitrovice  ka paraqitur aktakuzën PP/II nr 366/23 të dt.30.03.2023, 

kundër të pandehurit E.K me vendbanim në D ,komuna V, për shkake të veprës penale,  

‘’Posedim i paautorizuar i narkotikëve, substancave psikotrope ose analoge’’, nga neni 269 par.2 

në lidhje me paragrafin 1 i KPRK-ës. 

 

Gjykatës i është kërkuar që kundër të pandehurit të jep Urdhrin Ndëshkimor me arsyetimin e 

besueshëm nga kallzimi penal dhe provat e bashkangjitura lidhur me bazueshmërin e aktakuzes 

së prokurorisën se shtetit në drejtim të vërtetimit të fakteve se i akuzuari vërtet e ka kryer veprën 

penale për të cilën akuzohet.  

 

 Me  dispozitat ligjore të Kodit Penal të Republikes se Kosovës, për veprën penale me të cilën 

akuzohet i pandehuri ligjvënësi ka parashikuar dënimin me gjobë, që nënkupton se në rastin 

konkret zbatohen dispozitat ligjore të procedurës së veqantë nga neni 495 të Kodit të Procedurës 

Penale të Republikës së Kosovës. 

 

 Me rastin e shqyrtimit paraprak të çështjës e konform nenit 493 dhe 494 të KPPK-së Gjyqtari i 

vetëm gjykues gjeti se janë plotësuar kushtet nga neni 493 të KPPK-së dhe konform dispozitave 

nga neni 495 parg 1 të KPPK-së ashtu qe mori vendim që ta pranoj kërkesën për dhënien e 

urdhërit ndëshkimor si në dispozitiv të këtij aktgjykimi. 

 

Gjykata konsideron se provat e bashkangjitura në shkresat e lëndës si :Raporti i Ekspertimit i 

Agjencisë së Kosovës për Forenzikë, me nr. referues AKF/2023-0432/23-369 i datës 16.02.2023; 

vërtetimi mbi sekuestrimin e sendeve, i datës 16.01.2023 dhe Lista e dëshmivë të sekuestruara; 

Foto-Albumi me katër (4) foto me ngjyra të substancës narkotike dhe të sendeve të sekuestruara, 

datë 16.01.2023; raporti i vendit të ngjarjes i datës 19.01.2023; procesverbali mbi marrjen në 

pyetje në polici të të pandehurit E.K, e datës 16.01.2023; procesverbali mbi marrjen në pyetje në 

polici të N.M, e datës 16.01.2023; urdhëri për AFK-në për Ekzaminim Forenzikë të narkotikut, 

datë 03.02.2023; raporti i oficerit S.B #2043, dhe oficerit P.Z 33603, i datës 19.09.2022; dhe 

informacionet për të kaluarën kriminale të të pandehurit E.K.  

Gjykata  duke u bazuar në këto prova  të besueshme vërtetoi se në veprimet e të akuzuarit 

ekzistojnë elementet e veprës penale nga neni 269 par.2 të KPRK-së, për këtë edhe i shqiptoi 

urëdhërin ndëshkimor si në dispozitiv të këtij aktgjykimi. 

 

Me rastin e caktimit të lartësise së dënimit me gjobë gjykata morri parasysh rrethanat si: mosha 

e re e te pandehurit, gjendja e dobët ekonomike, pasi i njëjti është i papunë, dhe është hera e parë 

që ka ra ndesh me ligjin. 

 

Gjykata çmon se dënimi i shqiptuar është i drejtë dhe i ligjshëm, dhe se është në harmoni me 

shkallën e përgjegjësisë penale e të pandehurit dhe me intesitetin e rrezikimit apo dëmtimit të 

vlerës së mbrojtur.   

 

Së këndejmi me praninë e të gjitha këtyre rrethanave nuk ka pasur vend që të pandehurit ti 

shqiptohet një dënim më të butë ose me të rënd.  

 

Andaj gjykata vlerësoj se edhe me këtë dënim të shqiptuar do të arrihet qellimi i dënimit në 

vështrim me nenin 38 te KPK-së, që të parandaloj kryerësin nga kryerja e veprës penale në të 

ardhmen, të bëjë rehabilitimin e tij, që  në të ardhmen i pandehuri të kete kujdes të shtuar që të 

mos bie në kundërshtim me ligjin, pasi që gjykata mundet të ashpërsoi dënimin kundër tij, si dhe 

me këtë dënim shpreh gjykimin shoqëror për veprën penale te kryer dhe ngrit moralin dhe 

forcimin e detyrimit për respektimin e ligjit. 

 

 Vendimi mbi shpenzimet e procedurës penale për  paushall u muarr në kuptim nenit 449 par.2 

nen paragrafi 2.6 lidhur me par. 1   të KPPK-së. 

 

Me sa u tha më lartë në kuptim të nenit 364 të KPPK-së u vendos si në dispozitiv të këtij 

aktgjykimi. 

 

GJYKATA THEMELORE MITROVICE DEGA NE VUSHTRRI 

Departamenti i përgjithshëm-Divizioni penal 

P.nr. 121/2023, të datës 07.04.2023   

 

 

Procesmbajtësja                                                                       Gjyqtari i vetëm gjykues 

Albiona Kalludra                                                                               Ferki Xhaferi 

 

 

 

KËSHILLA JURIDIKE: Kundër këtij aktgjykimi mund të ushtrohet kundërshtimi në afatë prej 

8 ditëve nga dita e marrjes me shkrim. Kundërshtimi i drejtohet kësaj gjykate me shkrim apo me 

goje në procesverbal të gjykatës.  

 

 

 

 

 


